
Ill. OUTRAS DISPOSICIONS
CONSELLERIA DE PRESIDENCIA, XUSTIZA E DEPORTES

ORDE do 30 de xullo de 2024 pola que se autoriza a Fundacién Galicia Europa
para realizar actividades formativas dentro do programa de especializacion en
financiamento comunitario TecEuropa e se aproban as bases reguladoras para
a suia convocatoria (codigo de procedemento PR816A).

De acordo co previsto na disposicion adicional décimo sexta da Lei 38/2003, do 17 de
novembro, xeral de subvencions, as fundaciéns do sector publico unicamente poderan
conceder subvenciéns cando asi sexa autorizada a correspondente fundacion de forma
expresa mediante acordo do ministerio de adscricion ou 6rgano equivalente da Administra-
cion a que a fundacién estea adscrita. Asi mesmo, conforme establece a citada disposicion,
a aprobacion das bases reguladoras sera exercida polos érganos da Administracion que
financien en maior proporcién a subvencion correspondente.

Ao abeiro do establecido na disposicion adicional segunda da Lei 10/2021, do 9 de mar-
zo, reguladora da accién exterior e da cooperacion para o desenvolvemento de Galicia, a
Fundacion Galicia Europa (en diante, FGE ou a Fundacién) é unha entidade sen animo de
lucro e entidade instrumental do sector publico autonémico. De acordo co establecido na
citada norma, a Fundacion estara adscrita e sometida a tutela funcional do érgano de direc-
cion da Administracion autondmica en que se encadren as competencias fundamentais de
relaciéns coa Unién Europea e de accién exterior da Administracion autondmica.

A Fundacion Publica Galicia Europa foi constituida pola Xunta de Galicia ao abeiro do
dereito recofiecido no artigo 34.1 da Constitucidén esparnola e réxese como fundacion de
interese galego pola Lei 12/2006, do 1 de decembro, sobre o réxime das fundaciéns de
interese galego, e pola Lei 16/2010, do 17 de decembro, de organizacion e funcionamento
da Administracién xeral e do sector publico de Galicia.

A FGE ten, entre os seus fins e actividades fundacionais, servir ao interese xeral de Ga-
licia, ao seu fortalecemento institucional, ao fomento da sua economia produtiva e social
€ mais a promocion de todas aquelas accions que acheguen Galicia a realidade europea,
defendendo os seus intereses ante as institucions e os 6rganos da Unién e difundindo os
valores europeos entre a sociedade galega. Para o cumprimento desta finalidade, a FGE
podera exercer a representacion autonémica galega ante as institucions e os 6rganos da
Union Europea, seguindo en todo caso as directrices do Goberno autonémico e respectan-

do os principios de unidade de accién exterior do Estado; apoiar e asistir a actuacion do
organo de direccion da Administracién autondmica en que se encadren as competencias
fundamentais de relaciéns coa Union Europea ante os érganos e institucions da Union Eu-
ropea e as suas redes de cooperacion territorial; atender as solicitudes de intermediacion
€ apoio das distintas consellerias e entidades do sector publico autonémico, asi como das
restantes administracions publicas, organismos e corporacions galegas, no exercicio da
sUa participacion nos asuntos da Unién Europea, e formar a mocidade galega nos asuntos
europeos mediante a convocatoria de bolsas de estudos co obxecto de realizar practicas
na propia FGE e naquelas outras instituciéns nacionais ou estranxeiras relacionadas cos
fins da FGE.

A Conselleria de Presidencia, Xustiza e Deportes, a través da Direccion Xeral de Rela-
ciéns Exteriores e coa Unidn Europea, ten, entre outras funcions, a execucion da activida-
de europea e da actividade exterior da Xunta de Galicia, sen prexuizo das competencias
sectoriais que lle correspondan a cada departamento, asi como a coordinacién e segui-
mento técnico e da xestién da Fundacion Galicia Europa, segundo o Decreto 136/2024,
do 20 de maio, polo que se establece a estrutura organica da Conselleria de Presidencia,
Xustiza e Deportes.

Con base no establecido no artigo 18.c) dos Estatutos da Fundacion Galicia Europa,
elevados a publico o 26 de febreiro de 2024, correspondelle ao presidente da FGE aprobar
as bases das convocatorias publicas de axudas, subvencions e bolsas formativas da Fun-
dacion. Ao abeiro do artigo 13 dos anteriormente citados Estatutos da Fundacién Galicia
Europa, a Presidencia do Padroado da Fundacion Galicia Europa correspondelle & persoa
titular da conselleria de que dependa o centro directivo con competencias en materia de
relacions coa Unién Europea.

O traballo da FGE materializase en tres grandes ambitos de accion, que responden aos
obxectivos de defender os intereses de Galicia ante as institucidns e 6rganos da Union
Europea, potenciar a participacion de Galicia nas politicas e acciéns da Union Europea e
impulsar o cofiecemento destas.

Conforme estes dous ultimos obxectivos, a FGE afianzou un programa de formacion
de especializacion en financiamento comunitario, programa TecEuropa, co cal se pretende
mellorar o cofiecemento sobre as diferentes fontes de financiamento comunitario de xes-
tion directa ou indirecta e impulsar a participacién das entidades galegas na captacién des-
tes fondos, asi como crear unha rede de técnicos en Galicia especialistas en financiamento
comunitario que compartan cofiecementos e desenvolvan proxectos conxuntos.

Atendendo a estas consideracions xerais, e en virtude das competencias que me foron
atribuidas,

DISPONO:
Primeiro. Autorizaciéon

Autorizar a Fundacién Galicia Europa para convocar actividades formativas dentro do
programa de especializacion en financiamento comunitario TecEuropa.

Segundo. Bases reguladoras

Aprobar as bases reguladoras, que se incluen como anexo |, polas que se rexera a
concesion, en réxime de concorrencia competitiva, de prazas para o desenvolvemento de
actividades formativas dentro do programa de especializaciéon en financiamento comunita-
rio TecEuropa.

Disposicion derradeira. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 30 de xullo de 2024

Diego Calvo Pouco
Conselleiro de Presidencia, Xustiza e Deportes

ANEXO |

Bases reguladoras para a concesién, en réxime de concorrencia competitiva,
de prazas para o desenvolvemento de actividades formativas dentro do
programa de especializacién en financiamento comunitario TecEuropa
(cédigo de procedemento PR816A)

Artigo 1. Obxecto

Estas bases regulan as condiciéns polas cales se rexera a concesion, en réxime de
concorrencia competitiva, de prazas para o desenvolvemento de actividades formativas
dentro do programa de especializacién en financiamento comunitario TecEuropa (cédigo
de procedemento PR816A).

Artigo 2. Condiciéns xerais e obxectivos das actividades formativas

1. AFGE podera convocar actividades formativas dentro do programa TecEuropa. Para
cada convocatoria especificara o numero de edicions, as prazas convocadas, a duracion
e o lugar de realizacion das actividades formativas. As convocatorias poderan establecer
a especializacion dunha ou varias edicions das actividades formativas nos diferentes tipos
de fondos estruturais.

2. As actividades desenvolveranse en Bruxelas, co obxectivo de cofiecer de primei-
ra man as institucions comunitarias e as politicas impulsadas pola UE, especialmente a
politica de cohesion. De forma complementaria, en Santiago de Compostela poderanse
organizar sesiéns sobre a xestion de fondos estruturais e sobre a preparacion e desenvol-

vemento de proxectos europeos.
3. Estas actividades teran como obxectivos:

a) Familiarizar os participantes coas distintas fontes de financiamento comunitario exis-
tentes e coas politicas comunitarias en que se encadran.

b) Dar a cofiecer a politica de cohesién da UE: obxectivos, fondos e instrumentos, xes-

tidn e comunicacion.

c) Por en contacto a xestores de fondos europeos en Galicia para facilitar o intercambio
de cofiecementos e experiencias, e fomentar o desenvolvemento de proxectos conxuntos.

4. Durante o desenvolvemento das actividades formativas levarase a cabo un control de
asistencia en cada unha das sesions a través da sinatura das persoas participantes.

Artigo 3. Financiamento da actividade
1. As convocatorias estableceran o financiamento das actividades formativas.
2. As convocatorias estableceran a asignacién aos participantes en compensacion po-

los gastos realizados polo desprazamento e estadia en Bruxelas. O importe maximo desta
asignacion é de 700 €.

Artigo 4. Requisitos das persoas beneficiarias

Poderan optar a participar no programa TecEuropa as persoas que reunan os seguintes
requisitos, que deberan posuir no momento de rematar o prazo de presentacion de solici-
tudes:

1. Pertencer a algunha das seguintes categorias de entidades:

a) Persoal con relacion laboral, estatutaria ou funcionarial nalgunha das entidades mem-
bros do Padroado da FGE: Xunta de Galicia (Administracion xeral da Comunidade Auto-
noma ou entidades instrumentais do sector publico autonémico), Abanca, Consorcio Zona
Franca de Vigo, Deputacién Provincial da Coruha e Deputacion Provincial de Lugo ou
outras entidades que poidan formar parte do Padroado no futuro.

b) Persoal con relacién laboral, estatutaria ou funcionarial nalgunha das entidades locais
galegas (concellos e deputacions).

c¢) Persoal con relacion laboral, estatutaria ou funcionarial en entidades publicas e pri-
vadas con ou sen animo de lucro, que deben ter o seu domicilio social e realizar as suas
actividades maioritariamente en Galicia.

As convocatorias poderan limitar a participacion a unha ou varias das entidades ante-
riormente citadas.

2. Non estar incursas en ningun dos supostos de prohibicién para obter subvencions do
artigo 10 da Lei 9/2007, do 13 de xuno, de subvenciéns de Galicia.

Artigo 5. Presentacion de solicitudes e prazo

1. As solicitudes presentaranse obrigatoriamente por medios electrénicos a través
do formulario normalizado, que se incluird como anexo na correspondente resolucion
de convocatoria e que estara dispofible na sede electronica da Xunta de Galicia,
https://sede.xunta.gal.

2. De conformidade co artigo 68.4 da Lei 39/2015, do 1 de outubro, do procedemento
administrativo comun das administraciéns publicas, se algunha das persoas interesadas
presenta a sua solicitude presencialmente, sera requirida para que a emende a través da
sua presentacion electronica. Para estes efectos, considerarase como data de presenta-
cioén da solicitude aquela en que sexa realizada a emenda.

3. Para a presentacién das solicitudes podera empregarse calquera dos mecanismos
de identificacién e sinatura admitidos pola sede electronica da Xunta de Galicia, incluido o
sistema de usuario e clave Chave 365 (https://sede.xunta.gal/chave365).

4. Debido a formacion académica exixida as persoas beneficiarias desta axuda, consi-
dérase que tefien acceso e disponibilidade suficiente dos medios electrénicos necesarios
para realizar todos os tramites electronicamente neste procedemento, de acordo co esta-
blecido no artigo 14.3 da Lei 39/2015, do 1 de outubro, do procedemento administrativo
comun das administraciéns publicas, e nos artigos 10.2 e 10.3 da Lei 4/2019, do 17 de
xullo, de administracion dixital de Galicia.

5. O prazo de presentacion de solicitudes e da documentacién complementaria e mé-
ritos, de acordo cos anexos que se xuntaran coa correspondente resolucion de convoca-
toria, sera dun mes, contado a partir do dia seguinte ao da publicacién da resolucién da
correspondente convocatoria no Diario Oficial de Galicia. Entenderase como ultimo dia do
prazo o correspondente ao mesmo ordinal do dia da publicacién.

Se o ultimo dia do prazo for inhabil, entenderase prorrogado ao primeiro dia habil se-
guinte e, se no mes do vencemento non hai dia equivalente ao inicial do computo, enten-
derase que o prazo expira o ultimo do mes.

6. Se a solicitude non reune os requisitos establecidos nas bases reguladoras e na re-
solucion de convocatoria, o érgano competente requirira a persoa interesada para que a
emende no prazo maximo improrrogable de dez (10) dias, e indicaralle que, se asi non o
fixer, se tera por desistida da sua solicitude, logo da resolucién ditada nos termos previstos
no artigo 21 da Lei 39/2015, do 1 de outubro, do procedemento administrativo comun das
administracions publicas.

Artigo 6. Documentaciéon complementaria
1. As persoas solicitantes deberan achegar coa solicitude a seguinte documentacion:

a) Anexo lll, que figurara na correspondente resolucion de convocatoria e co cal se in-
cluira a seguinte documentacion:

I. Memoria explicativa da motivacion e interese da accion formativa para a entidade para
a cal traballa.

Il. Breve exposicion dos fondos estruturais en que a persoa candidata participa na xes-
tion (Feder e FSE/outros).

lll. Breve exposicion da experiencia da entidade en proxectos europeos e ideas de
proxectos en que estea a traballar.

IV. No caso de que a persoa solicitante pertenza a unha entidade que xa participase con
anterioridade no programa TecEuropa, debera achegar unha relacion dos proxectos euro-
peos nos cales colaborase a sua entidade desde a edicién de TecEuropa en que participou.

b) Autorizacion & participacion e certificacion dos puntos anteriores Il e |l polo represen-
tante da entidade.

c) Documentos acreditativos das horas de formacién en asuntos, proxectos ou fondos
europeos e nas linguas inglesa ou francesa (véxase artigo 11, criterios de adxudicacion).

2. Sen prexuizo dos puntos anteriores, podera requirirse a persoa solicitante para que
achegue cantos datos, documentos e aclaracions resulten procedentes para tramitar o
procedemento.

A documentacion complementaria debera presentarse electronicamente.

Se algunha das persoas interesadas presenta a documentacion complementaria pre-
sencialmente, sera requirida para que a emende a través da sua presentacion electronica.
Para estes efectos, considerarase como data de presentacidon aquela en que sexa realiza-
da a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar de ma-
neira motivada o cotexo das copias achegadas pola persoa interesada, para o que podera
requirir a exhibicion do documento ou da informacién orixinal.

Sempre que se realice a presentacion de documentos separadamente da solicitude,
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente, se dispon del.

3. No caso de que algun dos documentos que se vai presentar de forma electrénica
supere os tamafios maximos establecidos ou tefia un formato non admitido pola sede elec-

tronica da Xunta de Galicia, permitirase a presentacion deste de forma presencial dentro
dos prazos previstos e na forma indicada no paragrafo anterior. A informacion actualizada
sobre o tamafio maximo e os formatos admitidos pode consultarse na sede electrénica da
Xunta de Galicia.

Artigo 7. Tramites administrativos posteriores a presentacion de solicitudes

Todos os tramites administrativos que as persoas interesadas deban realizar tras a pre-
sentaciéon da solicitude deberan ser efectuados electronicamente accedendo a Carpeta
cidada da persoa interesada, dispofible na sede electrénica da Xunta de Galicia.

Artigo 8. Comprobacién de datos

1. Para tramitar este procedemento consultaranse automaticamente os datos incluidos
nos seguintes documentos en poder da Administracion actuante ou elaborados polas admi-
nistracions publicas, agas que a persoa interesada se opoifa a sua consulta:

a) DNI ou NIE da persoa solicitante.

b) DNI ou NIE da persoa representante.

2. No caso de que as persoas interesadas se opofian a esta consulta, deberan indicalo
no recadro correspondente habilitado no formulario e achegar os documentos.

Cando asi o exixa a normativa aplicable, solicitarase o consentimento expreso da per-
soa interesada para realizar a consulta.

3. Excepcionalmente, no caso de que algunha circunstancia imposibilite a obtencion dos
citados datos, poderaselles solicitar as persoas interesadas que presenten os documentos
correspondentes.

Artigo 9. Instrucion do procedemento, tramitacion e resolucion

1. A competencia para resolver as solicitudes de concesion corresponderalle ao director
da Fundacién Galicia Europa.

2. O ¢drgano instrutor do procedemento sera a Subdireccion Xeral de Relacions coa
Union Europea, que de conformidade co establecido no artigo 21 da Lei 9/2007, do 13 de

xufo, de subvencions de Galicia, realizara cantas actuacions xulgue necesarias para a de-
terminacion, cofiecemento e comprobacion dos datos en virtude dos cales debe formularse
a proposta de resolucién.

3. Unha vez finalizado o prazo de presentacion de solicitudes, a persoa titular da Subdi-
reccion Xeral de Relaciéns coa Union Europea aprobara a listaxe provisional das persoas
candidatas admitidas e excluidas, con indicacidon das causas de exclusion, que sera publi-
cada na paxina web da FGE.

4. As persoas candidatas excluidas disporan dun prazo de dez (10) dias habiles, con-
tados a partir do seguinte ao da publicacion do anuncio, para poderen emendar, de ser o
caso, o defecto que motivou a exclusion.

A estimacidon ou desestimacién das solicitudes de emenda entenderase implicita na
listaxe definitiva das persoas candidatas admitidas e excluidas, con indicacién das causas
de exclusion, que sera publicada na paxina web da FGE e remitida @ Comisién para que
valore as solicitudes das persoas candidatas admitidas.

5. A Comision valorara os méritos acreditados polas persoas candidatas e, tras a ava-
liacién, publicarase na paxina web da FGE a listaxe provisional das persoas candidatas
beneficiarias do programa.

Contra esta listaxe poderan presentarse reclamacions no prazo de tres (3) dias habiles,
contados a partir do seguinte ao da publicacién do anuncio. Non se tera en conta neste
prazo de reclamaciéns a achega de novos méritos que non fosen acreditados documental-
mente no prazo de presentacion das solicitudes.

Logo de resolverse as reclamacions, a Comisién de Valoracion formulara un informe
en que se concrete o resultado da avaliacion efectuada e a listaxe definitiva das persoas
candidatas beneficiarias do programa. A estimacion ou desestimacion das reclamaciéns
entenderase implicita nesta listaxe definitiva. O informe seralle remitido ao érgano instrutor.

6. O d6rgano instrutor elevaralle o informe, xunto coa proposta de adxudicacion e a lista-
xe de suplentes, ao 6rgano competente para resolver.

7. A resolucion definitiva publicarase na paxina web da FGE, http://www.fundacionga-
liciaeuropa.eu/, e notificaraselle a/s persoa/s adxudicataria/s, que nun prazo de tres dias

habiles estaran obrigadas a comunicarlle @ Fundacion Galicia Europa a sua aceptacion ou
renuncia por escrito. Se transcorridos o prazo non se produce manifestacion expresa, esta
entenderase tacitamente aceptada. Se a persoa beneficiaria renunciase expresamente a
axuda, esta concederaselle a seguinte persoa con mellor puntuacién da lista de suplentes.

8. O prazo maximo para tramitar e resolver a concesién sera de catro meses, contados
desde a data de publicacion da correspondente convocatoria no Diario Oficial de Galicia.
Se transcorrese o prazo maximo para resolver sen que se ditase resolucién expresa, as
persoas interesadas poderan entender desestimadas as suas solicitudes por silencio ad-
ministrativo.

9. A resolucién do director da FGE non pon fin a via administrativa e contra ela pode-
rase interpor recurso de alzada ante o conselleiro de Presidencia, Xustiza e Deportes no
prazo dun mes, contado a partir do dia seguinte ao da sua publicacion, de conformidade
co establecido nos artigos 121 e 122 da Lei 39/2015, do 1 de outubro, do procedemento
administrativo comun das administracions publicas, e no artigo 66.1 da Lei 16/2010, do 17
de decembro, de organizacion e funcionamento da Administracion xeral e do sector publico
autonomico de Galicia, sen prexuizo de que se poida exercer calquera outro recurso que
se xulgue pertinente.

Transcorrido este prazo sen terse presentado o dito recurso, esta resolucién adquirira
firmeza na via administrativa.

Artigo 10. Comisién de Valoracion

1. Dentro dos 15 dias naturais seguintes ao da publicacion da correspondente convoca-
toria do programa TecEuropa, o director da FGE designara unha comision de valoracion,
que sera o 6rgano colexiado encargado de avaliar as solicitudes de acordo cos criterios de
adxudicacion sinalados no artigo once, asi como de elevar ao érgano instrutor a proposta
de concesion ou denegacion.

O seu funcionamento rexerase polo disposto na seccién 32 do capitulo | do titulo | da
Lei 16/2010, do 17 de decembro, de organizacion e funcionamento da Administracién xeral
e do sector publico autonémico de Galicia, ou na normativa que a modifique.

2. A composicion da Comision de Valoracion sera a seguinte:

Presidencia: a directora da oficina da FGE en Bruxelas ou persoa en quen delegue.

Secretaria: a persoa titular da Subdireccion Xeral de Relaciéns coa Unién Europea da
Direccién Xeral de Relacions Exteriores e coa Union Europea ou a persoa en quen dele-
gue.

Vogais: ata un maximo de tres vogais, que seran designados entre o persoal da Direc-
cion Xeral de Relacions Exteriores e coa UE e a FGE.

A composicion da Comision de Valoracién farase publica na paxina web da FGE,
http://www.fundaciongaliciaeuropa.eu/

3. A Comision podera estar asesorada polo persoal técnico que considere necesario, 0
cal asistira as sesidéns con voz pero sen voto.

Artigo 11.  Criterios de adxudicacion
A Comision avaliara as solicitudes admitidas de acordo cos seguintes criterios:

1. De existiren mais persoas candidatas que prazas, aplicarase o seguinte sistema de
adxudicacion:

a) En primeiro lugar, teran preferencia as persoas que xestionen fondos estruturais en
que a edicion esta especializada ou ben as persoas que traballen en entidades con expe-
riencia na participacion en proxectos europeos ou que estean a preparar algunha candi-
datura especifica para un proxecto europeo. Estes criterios valoraranse a través da breve
exposicion no anexo lll, que figurara na correspondente resolucion de convocatoria.

b) En segundo lugar, teran preferencia as persoas candidatas que acrediten mais horas
de formacion en fondos estruturais, proxectos ou asuntos europeos.

c¢) Finalmente, valorarase o nivel de cofiecemento das linguas inglesa e/ou francesa.

2. As convocatorias poderan establecer para cada edicién unha reserva minima de pra-
zas para cada unha das categorias do artigo 4.1, co fin de asegurar unha representacion
equilibrada do persoal das distintas entidades. Neste caso, aplicaranse os criterios do pun-
to 1 para a seleccion de candidatos dentro dunha mesma categoria.

No caso de non se cubriren as prazas reservadas nunha categoria, as prazas vacantes
asignaranse proporcionalmente as outras categorias.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




-
>
&
o
—
c
—
s}
>
£
~
=
N
<
—
o
X
*)
@
€
3
X
™
o]
a
N
Q
=]
O]
o]
Q
L
>
@)

Diario Oficial de Galicia

DOG NUm. 152 Mércores, 7 de agosto de 2024 Pax. 45648

Asi mesmo, as convocatorias poderan establecer unha limitacién de persoas beneficia-
rias dunha mesma entidade por cada edicion, salvo no caso de vacantes na categoria. As

entidades do artigo 4.1.a) quedan exceptuadas do anterior.
Artigo 12. Notificacions

1. As notificacions de resoluciéns e actos administrativos efectuaranse sé por medios
electrénicos, nos termos previstos na normativa reguladora do procedemento administra-

tivo comun.

2. De conformidade co artigo 45.2 da Lei 4/2019, do 17 de xullo, de administracién di-
xital de Galicia, as notificacions electronicas realizaranse mediante a comparecencia na
sede electrénica da Xunta de Galicia e a través do sistema de notificacidns electronicas de
Galicia-Notifica.gal. Este sistema remitiralles as persoas interesadas avisos da posta & dis-
posicién das notificacions a conta de correo e/ou teléfono mobil que consten na solicitude.
Estes avisos non teran, en ningun caso, efectos de notificacién efectuada e a sua falta non

impedira que a notificacion sexa considerada plenamente valida.

3. De conformidade co artigo 47 da Lei 4/2019, do 17 de xullo, de administracién dixital
de Galicia, as persoas interesadas deberan crear e manter o seu enderezo electrénico ha-
bilitado Unico a través do Sistema de notificacion electronica de Galicia-Notifica.gal, para
todos os procedementos administrativos tramitados pola Administracion xeral e as entida-
des instrumentais do sector publico autonémico. En todo caso, a Administracion xeral e
as entidades do sector publico autondmico de Galicia poderan crear de oficio o indicado
enderezo, para os efectos de asegurar o cumprimento por parte das persoas interesadas

da sua obriga de relacionarse por medios electronicos.

4. As notificacions entenderanse efectuadas no momento en que se produza o acceso
ao seu contido e entenderanse rexeitadas cando transcorran dez dias naturais desde a

posta a disposicidon da notificacion sen que se acceda a el.
5. Se o envio da notificacion electrénica non for posible por problemas técnicos, rea-

lizarase a notificacién polos medios previstos na normativa reguladora do procedemento

administrativo comun.

Artigo 13. Obrigas das persoas beneficiarias

Ademais das obrigas previstas polo artigo 11 da Lei 9/2007, do 13 de xuio, de subven-
cions de Galicia, as persoas beneficiarias quedan obrigadas a:

1. Aceptar en todos os seus termos esta resolucion. A comprobacion de datos non axus-
tada a realidade, tanto na solicitude como na documentacidén achegada, podera supor a
denegacion ou revogacion da concesion da axuda.

2. Xestionar a organizacion da viaxe e estadia en Bruxelas.

3. Realizar as actividades de formacién nas datas que figuren na convocatoria. Salvo
causas de forza maior, a asistencia as actividades formativas debera realizarse na sua
totalidade.

4. Facilitar toda a informacion que lle sexa requirida pola Intervenciéon Xeral da Comuni-
dade Auténoma, polo Tribunal de Contas e polo Consello de Contas de Galicia, no exerci-
cio das suas funciéns de fiscalizacion e control do destino das axudas.

5. A asignacion é incompatible con outras que se poidan percibir pola mesma actividade.
Artigo 14. Compromisos da FGE
A FGE comprométese a:

1. Facer o pagamento das obrigas econémicas derivadas da concesion das prazas for-
mativas.

2. Organizar as actividades formativas.

3. Outorgarlles un certificado de asistencia aos participantes que completen satisfacto-
riamente as actividades formativas.

Artigo 15. Incidencias no desenvolvemento das accions formativas

1. O incumprimento dos compromisos adquiridos de acordo coas bases precedentes
dara lugar & revogacion da axuda concedida e, de ser o caso, a reclamacion das contias
xa pagadas, de conformidade co disposto na lexislacion vixente.

Tanto a alteracion das condicions tidas en conta para a concesion da axuda obxecto
desta resolucion, como a obtencion concorrente de subvencions ou axudas outorgadas por
outras administracions ou entes privados nacionais ou internacionais, poderan dar lugar a
modificacion da resolucion de concesion.

2. As funcions derivadas do reintegro e, de ser o caso, da imposicién de sanciéns, asi
como as funcions de control e demais que supofian o exercicio de potestades administrati-
vas, seran exercidas pola Conselleria de Presidencia, Xustiza e Deportes.

Artigo 16. Xustificacion e pagamento

1. Para ter dereito ao pagamento das axudas, as persoas beneficiarias deberan presen-
tar a seguinte documentacién, axustada aos modelos que figuraran na paxina web da FGE.

a) Unha declaracion responsable de que non se obtiveron outras subvencions, axudas,
ingresos ou recursos que financien as actividades formativas e de que se esta ao dia no
cumprimento das obrigas tributarias e fronte a Seguridade Social, e de non ter pendente de
pagamento ningunha outra débeda coa Administracion publica da Comunidade Autonoma
(modelo 1).

b) Unha relacién dos gastos realizados e pagados polo desprazamento e estadia en
Bruxelas dentro do periodo de realizacién dos gastos (modelo 2).

Con esta relacién xuntarase a documentacion acreditativa dos gastos, que consistira en
facturas ou documentos de valor probatorio equivalente no trafico xuridico-mercantil ou con
eficacia administrativa, e da documentacién acreditativa da realizacion dos pagamentos.

2. O periodo de realizacion dos gastos comprendera desde o dia seguinte a publicacion
na web da FGE da resolucién de adxudicacion e ata cinco dias seguintes a realizacion da
actividade de formacion en Bruxelas.

3. A xustificacion debe presentarse no prazo maximo de 15 dias desde a finalizacién da
actividade formativa.

4. O pagamento da asignacion efectuarase tras a presentacion da xustificaciéon, unha
vez verificada a asistencia as actividades formativas a través do control efectuado en cada
unha das sesions.

Artigo 17. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xuio, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas
a subministrarlle & Administracion, ao organismo ou & entidade das previstas no artigo 3.1
da Lei 1/2016, a que estean vinculadas, logo de requirimento, toda a informacién necesaria
para o cumprimento por aquela das obrigas previstas no titulo | da citada lei.

Artigo 18. Informacién basica sobre proteccion de datos de caracter persoal

De acordo co establecido no artigo 14, letra i), da Lei 9/2007, do 13 de xufio, de sub-
vencions de Galicia, as persoas beneficiarias quedan informadas, cos datos consignados
no modelo normalizado de solicitude que se acompanara coa resolucion de convocatoria,
dos aspectos basicos previstos no Regulamento (UE) n°® 2016/679 do Parlamento Europeo
e do Consello, do 27 de abril, relativo a proteccion das persoas fisicas no que respecta ao
tratamento dos seus datos persoais e a libre circulacion destes datos (Regulamento xeral
de proteccién de datos (RXPD), e na Lei organica 3/2018, do 5 de decembro, de proteccion
de datos persoais e garantia dos dereitos dixitais.

Artigo 19. Remisiéon normativa.

En todo o non recollido na presente resolucién aplicarase o disposto na Lei 9/2007, do
13 de xuino, de subvencions de Galicia; no Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xaneiro, de subvencions de Galicia; na
Lei 38/2003, do 27 de novembro, xeral de subvenciéns, e no seu regulamento, aprobado
polo Real decreto 887/2007, do 21 de xullo; na Lei 39/2015, do 1 de outubro, reguladora
do procedemento administrativo comun das administracions publicas; no texto refundido
da Lei de réxime financeiro e orzamentario de Galicia, aprobado polo Decreto lexislati-
vo 1/1999, do 7 de outubro, modificada pola Lei 5/2000, do 28 de decembro, e na Lei de
orzamentos xerais da Comunidade Autbnoma de Galicia vixente na anualidade corres-
pondente.

